
 

 

 

სსიპ – ცხოველთა მონიტორინგის სააგენტო 
 

 

 

 

 

 

 

 
გამარტივებული ელექტრონული ტენდერის აუქციონის გარეშე საშუალებით 

ავტოტრანსპორტის დაზღვევის სახელმწიფო შესყიდვა 

                            (CPV66514110 – ავტოტრანსპორტის დაზღვევა) 
 
 
 
 
 

(წინამდებარე სატენდერო დოკუმენტაცია შედგენილია „სახელმწიფო შესყიდვების შესახებ“ საქართველოს 

კანონისა და „გამარტივებული ელექტრონული ტენდერისა და ელექტრონული ტენდერის ჩატარების წესის 

დამტკიცების შესახებ” სახელმწიფო შესყიდვების სააგანტოს თავმჯდომარის 2011 წლის 07 აპრილის №9 

ბრძანებით დამტკიცებული წესის საფუძველზე) 

 

 
 



ტექნიკური დავალება 

 
1. შესყიდვის ობიექტი: ავტოტრანსპორტის  დაზღვევის მომსახურება; 

 

მომსახურების გაწევის ვადები – 2017  წლის 01 იანვრიდან 2017 წლის 31 დეკემბრის ჩათვლით 

(დასვენების დღეების გათვალისწინებით); 

 

დაფინანსების წყარო – ადგილობრივი თვითმართველი ერთეულის ბიუჯეტი 

 

დასაზღვევი სატრანსპორტო საშუალებების ნუსხა: 
№ სატრანსპორტო საშუალების 

დასახელება 

გამოშვების 

წელი 

ა/მანქანის  

ღირებულება 

(ლარი) 

ძრავის 

მოცულობა 

სახელმწიფო 

ნომერი 

1 FORD Transit 1997 6 206.58 2.5 
BQ-015-BQ 

2 FORD Transit 1998 7 897.20 2.5 
BQ-011-BQ 

3 Bmw X5 2001 10 096.52 3.0 
BQ-010-QB 

4 RENAULT Kangoo 2002 6 982.53 1.2 
BQ-018-BQ 

5 RENAULT Kangoo 2002 6 982.50 1.2 
BQ-016-BQ 

6 MITSUBISHI Pick UP L 200 2007 8 872.69 2.5 
BQ-017-BQ 

7 KIA Pikanto 2007 4 959.94 1.1 
BQ-019-BQ 

8 KIA Rio 2013 18 278.00 1.4 
BQ-020-BQ 

9 MITSUBISHI Pick UP L 200 2013 36 147.64 2.5 
BQ-021-BQ 

10 KIA Rio 2013 15 639.46 1.4 
BQ-022-BQ 

11 KIA Frontier 2013 28 004.64 2.7 
BQ-012-BQ 

12 KIA Frontier 2013 28 004.64 2.7 
BQ-013-BQ 

13 KIA Frontier 2013 28 004.64 2.7 
BQ-014-BQ 

14 FORD Ranger 2013 49 314.80 3.2 
BQ-010-BQ 

15 Ford Transit Custom 330 L 2014 39 788.00 2,2 
CS-271-SC 

16 Ford Transit Custom 330 L 2014 39 788.00 2,2 
CS-277-SC 

17 RENAULT DOKKER 2016 27 084.00 1.6  
CC-318-GG 

18 RENAULT DOKKER 2016 31 968.00 1.5  
CC-317-GG 

                                                                                    ჯამი:        394 019.78                                                                                     



აუცილებელი პირობა: 

1) ავტოსატრანსპორტო საშუალებების დაზღვევა უნდა ფარავდეს შემდეგ რისკებს: 

ა) ავტოსაგზაო შემთხვევა (მათ შორის უფლებამოსილი მძღოლის მიერ სიჩქარის გადაჭარბება და სავა-

ლი ნაწილიდან საპირისპირო მიმართულებით გადასვლა); 

ბ) ქურდობა, გატაცება, ყაჩაღობა; 

გ) ხანძარი/აფეთქება; 

დ) ბოროტგანზრახული ქმედება, ვანდალიზმი, საგნების ვარდნა; 

ე) სტიქიური მოვლენები (მათ შორის: მიწისძვრა და სეტყვა); 

ვ) მინების, სარკეების, დეტალებისა და აქსესუარების დაზიანება ან/და ქურდობა; 

 ფრანშიზა თითოეული რისკის მიხედვით: 

 ნაწილობრივი ზიანის შემთხვევაში – 0%; 

 სრული ზიანის შემთხვევაში – 0%. 

შენიშვნა: ავტოტრანსპორტის სრულ დაზიანებად ჩაითვლება ზიანი, რომლის დროსაც 
აღდგენის/შეკეთების ღირებულება მისი ღირებულების 65%, ან მეტს შეადგენს, ან/და განადგურებულია 
ავტომანქანის 65%, ან მეტი. სრული ზიანის შემთხვევაში დამზღვევის არჩევანის შესაბამისად, მზღვევალმა 
უნდა აანაზღაუროს დაზღვეული ავტროტრანსპორტის საბალანსო ღირებულება, ან მოახდინოს დაზღვეული 
ავტომანქანის მსგავსი ავტომანქანით ჩანაცვლება. 

 

2) სატრანსპორტო საშუალებების დაზღვევა უნდა მოიცავდეს ასევე მათ მფლობელთა სამოქალაქო პა-

სუხისმგებლობის დაზღვევას მესამე პირის მიმართ, ლიმიტი თითოეულ სატრანსპორტო საშუალებაზე – 5000 

ლარი. აღნიშნული დაზღვევით უნდა იფარებოდეს შემსყიდველის პასუხისმგებლობა, აანაზღაუროს მესამე პი-

რის სიცოცხლის, ჯანმრთელობისა ან/და ქონებისათვის სატრანსპორტო საშუალებით მიყენებული ზიანი; 

 ფრანშიზა – 0%. 

3)  უფლებამოსილი მძღოლისა და მისი მგზავრების დაზღვევა უბედური  შემთხვევისგან, ლიმიტი თით-

ოეულ სატრანსპორტო საშუალებაზე – 5000 ლარი, ქველიმიტი პიროვნებაზე – 1000 ლარი; 

 ფრანშიზა – 0%. 

4) სატრანსპორტო საშუალებების დაზღვევა ასევე უნდა ფარავდეს ავტოტრანსპორტის ევაკუაციასთან 

დაკავშირებული ხარჯებს; 

შენიშვნა: 
- წითელზე გავლის და სიჩქარის გადაჭარბების დროს მომხდარი ავტოსაგზაო შემთხვევა 

დაექვემდებაროს  ანაზღაურებას, იმ შემთხვევაში, თუ მძღოლი არ იყმოფება ალკოჰოლური, ნარკოტიკული, 
ან ფსიქოტროპული ნივთიერებების ზემოქმედების ქვეშ. 

- ღერძულა ხაზის გადაკვეთის  დროს მომხდარი ავტოსაგზაო შემთხვევა დაექვემდებაროს  
ანაზღაურებას, იმ შემთხვევაში, როცა ეს ქმედება გამოწვეულია მესამე მხარის სიცოცხლის და/ან ქონების 
გადარჩენის აუცილებლობით. 

5)  სადაზღვევო შემთხვევის დადგომისას შემთხვევის ადგილზე სერვის მენეჯერის დახმარება. 

6)  ავტომობილების მომსახურება შესაბამისი ბრენდის ავტოსალონებში. 

7) სადაზღვევოს მიერ ავტოსაგზაო შემთხვევასთან  დაკავშირებული დოკუმენტაციის მოგვარება 

საპატრულო პოლიციასთან. 

8) ზარალის ანაზღაურება - ყველა საბუთის წარდგენის შემთხვევაში მაქსიმუმ 10 (ათი) სამუშაო დღე. 

9) სატრანსპორტო საშუალებების უფლებამოსილი პირები (მძღოლები): სსიპ – ცხოველთა 

მონიტორინგის სააგენტოს ყველა მოქმედი თანამშრომელი,  რომელთა ასაკია 21 წელი ან მეტი და  აქვთ 

მართვის მოწმობა. 

10)  ტერიტორიული ფარგლები: საქართველო. 

 

11) შემოთავაზებული ფასი უნდა მოიცავდეს მომსახურების სრულყოფილად გაწევასთან დაკავშირებ-

ულ ყველა ხარჯს, მათ შორის სადაზღვევო პოლისების დამზადების ღირებულებას და კანონმდებლობით გა-

თვალისწინებულ გადასახადებს 

12) სახელმწიფო შესყიდვების სააგენტოს თავმჯდომარის 2011 წლის 7 აპრილის N9 ბრძანების 

დამტკიცებული „გამარტივებული ელექტრონული ტენდერისა და ელექტრონული ტენდერის ჩატარების 

წესის“ მე-11 მუხლის მე-21 პუნქტის საფუძველზე, თუ ტენდერში ყველაზე დაბალი ფასის წინადადების 



მქონე პრეტენდენტის მიერ სისტემაში დაფიქსირებული საბოლოო ფასი 20%-ით, ან მეტით დაბალი იქნება 

შესყიდვის ობიექტის სავარაუდო ღირებულებაზე, პრეტენდენტმა შემსყიდველი ორგანიზაციის 

წერილობითი მოთხოვნის შემდეგ (მოთხოვნიდან 5 (ხუთი) სამუშაო დღე) ფასწარმოქმნის ადეკვატურობის 

დასაბუთების მიზნით, უნდა წარმოადგინოს/ატვირთოს სსიპ ლევან სამხარაულის სასამართლო 

ექსპერტიზის ეროვნული ბიუროს, ან/და შესაბამის სფეროში საქართველოს კანონმდებლობით 

განსაზღვრული უფლებამოსილების/აკრედიტაციის მქონე პირის მიერ გაცემული საექსპერტო, ან/და 

აუდიტორული კომპანიის მიერ გაცემული დასკვნით (პრეტენდენტის მიერ, დასკვნასთან ერთად, ასევე, 

წარმოდგენილი უნდა იქნას დასკვნის გამცემი პირის შესაბამისი უფლებამოსილების/აკრედიტაციის 

დამადასტურებელი დოკუმენტი), რომელიც ადასტურებს დაფიქსირებულ ფასად ხელშეკრულებით ნაკისრი 

ვალდებულებების შესრულების შესაძლებლობას. 

2. პრეტენდენტებმა ტექნიკური დოკუმენტაციის სახით სისტემაში უნდა ატვირთონ შემდეგი დოკუმ-

ენტები და ინფორმაცია:  

ა) ინფორმაცია კომპანიის რეკვიზიტების შესახებ (ორგანიზაციის ან ფიზიკური პირის დასახელება, იუ-

რიდიული მისამართი, ტელეფონის/ფაქსის ნომერი, საბანკო რეკვიზიტები, ხელმძღვანელ(ებ)ის სახელი და გვა-

რი; 

ბ) სადაზღვევო რისკების ჩამონათვალი .  

გ) შესაბამისი ორგანოს მიერ დაზღვევის (არასიცოცხლის) სახეობის მიხედვით გაცემული ლიცენზიის 

ასლი; 

             დ)  ინფორმაცია ზიანის ანაზღაურების წესისა და პირობების შესახებ (როგორ  განისაზღვრება ზიანი, მი-

სი ოდენობა, როგორ მოხდება სადაზღვევო ზარალის ანაზღაურება. ამასთან, ანაზღაურების ვადა არ უნდა აღე-

მატებოდეს 10 სამუშაო დღეს); 

ე) გასაწევი მომსახურების ხარჯთაღრიცხვა სატენდერო დოკუმენტაციაში მოცემული ცხრილების მი-

ხედვით (დანართი №1). 

ვ) პრეტენდენტმა უნდა წარმოადგინოს ინფორმაცია ბოლო 5 წლის განმავლობაში, ანალოგიურ 

სფეროში გამოცდილების შესახებ.) 

 

3. სახელმწიფო შესყიდვების ერთიან ელექტრონული სისტემაში სატენდერო წინადადების (ტექნიკუ-

რი დოკუმენტაციისა და სატენდერო წინადადების ფასი) წარდგენით პრეტენდენტი ავტომატურად გამოხატა-

ვს თანხმობას ამ პუნქტის „ა-გ“ ქვეპუნქტებში განსაზღვრულ მოთხოვნებზე.  

ა) ანგარიშსწორებისათვის შემსყიდველსა და მიმწოდებელს შორის უნდა გაფორმდეს მიღება-ჩაბარების 

აქტი. მიმწოდებელი ვალდებულია მიაწოდოს შემსყიდველს თანმხლები დოკუმენტაცია. ანგარიშსწორება გან-

ხორციელდება ყოველთვიურად, არაუგვიანეს საანგარიშო თვის მომდევნო თვის 10 რიცხვისა, მხარებს შორის 

გაფორმებული მიღება-ჩაბარების აქტის საფუძველზე (მიღება-ჩაბარება გაფორმდება საანგარიშო თვის მომდევ-

ნო თვის პირველ სამუშაო დღეს), წინასაწარი ანგარიშსწორება არ გამოიყენება; 

ბ) სატენდერო წინადადება ძალაშია მისი სისტემაში ატვირთვის დღიდან ტენდერისათვის „ხელშეკრუ-

ლება დადებულია”, „დასრულებულია უარყოფითი შედეგით” ან „ტენდერი შეწყვეტილია” სტატუსის (ერთ-

ერთი) მინიჭებამდე. 

გ)  მომსახურების მოწოდება განხორციელდება ტექნიკურ დავალებაში – აუცილებელი პირობების „1-

11” პუნქტებში  მოცემული პირობებით. 

 

ტენდერით მოთხოვნილი არ იქნება გამარჯვებული პრეტენდენტის მხრიდან საკვალიფიკაციო მონაცე-

მების დამადასტურებელი დოკუმენტების წარმოდგენა. 

 

პრეტენდენტის მიერ წარმოდგენილი სატენდერო წინადადება და სატენდერო დოკუმენტაცია დამოწმე-

ბული უნდა იყოს უფლებამოსილი ან მისი ნდობით აღჭურვილი (სათანადო წესით დამოწმებული მინდობილ-

ობის საფუძველზე) პირის ხელმოწერითა და ბეჭდით.  

 

ტენდერში გამოყენებული იქნება სატენდერო წინადადების უზრუნველყოფის გარანტია (ელექტრონუ-

ლი გარანტია) სატენდერო განცხადებაში მითითებული სავარაუდო ღირებულების 1%-ის ოდენობით, რომლის 



მოქმედების ვადა განისაზღვრება 120 კალენდარული დღით ტენდერისათვის „წინადადებების მიღება დაწყებ-

ულია” სტატუსის მინიჭების ეტაპიდან. 

 

სატენდერო საფასურის ოდენობა შეადგენს 50 ლარს. 
შენიშვნა: ელექტრონული გარანტიის ბენეფიციარი/მიმღები არის სააგენტო. ელექტრონული გარანტიის სააგენტ-

ოსთვის წარდგენა და საფასურის გადახდა ხორციელდება სისტემაში არსებული ავტომატური საშუალებების მეშვეობით. 

ელექტრონული გარანტიისა და საფასურის წარდგენა ხდება ტექნიკური დოკუმენტაციის სისტემაში ატვირთამდე. 

 

ტენდერში გამოყენებული არ იქნება ხელშეკრულების შესრულების უზრუნველყოფის საბანკო გარან-

ტია. 

 

პრეტენდენტს არა აქვს უფლება წარმოადგინოს ალტერნატიული წინადადება. 

 

მიმწოდებელი ვალდებულია გაეცნოს და დაეთანხმოს აფიდავიტის პირობებს, რა სახითაც იგი წარმო-

დგენილი იქნება სახელმწიფო შესყიდვების ერთიან ელექტრონულ სისტემაში, სატენდერო წინადადების წარდ-

გენამდე. აფიდავიტის პირობებზე დათანხმება ხდება ერთიან ელექტრონულ სისტემაში ელექტრონულად 

შესაბამის ღილაკზე დაჭერით. 

 

 

 

 

დამატებითი ინფორმაცია შეგიძლიათ მიიღოთ შემდეგი საკონტაქტო პირისგან: მაკა ლეშკაშელი: ტელ: 

577 18 70 70 ; ელ-ფოსტა: makaleshkashelii@gmail.com მის: ქ. თბილისი, დ. აღმაშენებლის გამზირი 

№89/24/კ. მარჯანიშვილის ქ. 89/24, II სართული. 

 

 

 

 

 

 

 

 

 

 

 

 

 

 

 

 

 

 

 

 

 

 

 

mailto:makaleshkashelii@gmail.com


 

ინსტრუქცია ტენდერში მონაწილეთათვის 
 

ტენდერში მონაწილეთა მხრიდან სახელმწიფო შესყიდვების ერთიან ელექტრონულ სისტემაში შესყიდ-

ვის პროცედურები ხორციელდება „სახელმწიფო შესყიდვების შესახებ” საქართველოს კანონისა და  

„ელექტრონული ტენდერისა და ელექტრონული ტენდერის ჩატარების წესის დამტკიცების შესახებ“ 

სახელმწიფო შესყიდვების სააგენტოს თავმჯდომარის 2011 წლის 7 აპრილის №9  ბრძანების შესაბამისად. 

ინსტრუქტაჟი შესაძლებელი ასევე იხილოთ: http://procurement.gov.ge 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

http://procurement.gov.ge/


პროექტი 

ხელშეკრულება № ____ 

სახელმწიფო შესყიდვის შესახებ 
 

წინამდებარე დოკუმენტი წარმოადგენს სახელმწიფო შესყიდვების შესახებ ხელშეკრულების პროექტს, რომ-

ელიც დაიდება გამარტივებული ელექტრონული ტენდერის ჩატარების შედეგად გამარჯვებულ პრეტენდე-

ნტთან. წინამდებარე ხელშეკრულების პროექტის პირობები დაზუსტდება გამარჯვებული პრეტენდენტის სა-

ტენდერო წინადადების შესაბამისად, რომელიც ამავდროულად თანდართული ექნება ხელშეკრულებას, რო-

გორც მისი განუყოფელი ნაწილი 

 

2016  წლის ____ დეკემბერი                                                                                                                          ქ. თბილისი 
 

ერთი მხრივ, სსიპ – ცხოველთა მონიტორინგის სააგენტო, წარმოდგენილი დირექტორის მოადგილის ______ 

სახით (შემდგომში წოდებული „შემსყიდველად”) და მეორე მხრივ ___________________________ (მისამართი: 

_____________________________) მისი დირექტორის _______________________ სახით (შემდგომში წოდებული 

„მიმწოდებლად”), სსიპ – ცხოველთა მონიტორინგის სააგენტო მიერ ავტოტრანსპორტის დაზღვევის 

სახელმწიფო შესყიდვის მიზნით ჩატარებული გამარტივებული ელექტრონული ტენდერის გათვალისწინებ-

ით ვდებთ ხელშეკრულებას შემდეგზე: 

 

1. ხელშეკრულებაში გამოყენებულ ტერმინთა განმარტება 

1.1. „ხელშეკრულება სახელმწიფო შესყიდვის შესახებ“ (შემდგომში – „ხელშეკრულება“) – 

შემსყიდველსა და მიმწოდებელს შორის დადებული წინამდებარე ხელშეკრულება, რომელიც 

ხელმოწერილია მხარეთა მიერ, მასზე თანდართული ყველა დოკუმენტით; 

1.2. „ხელშეკრულების ღირებულება“ – საერთო თანხა, რომელიც უნდა გადაიხადოს შემსყიდველმა 

მიმწოდებლის მიერ ხელშეკრულებით ნაკისრი ვალდებულებების სრული და ზედმიწევნით 

შესრულებისათვის; 

1.3. „დღე“, „კვირა“, „თვე“ – კალენდარული დღე, კვირა, თვე; 

1.4. „შემსყიდველი“ („დამზღვევი“) – ორგანიზაცია, რომელიც ახორციელებს შესყიდვას; 
1.5. “მიმწოდებელი” („მზღვეველი“) –სადაზღვევო კომპანია, რომელიც საქართველოს კანონმდებლობის 

შესაბამისად ეწევა სადაზღვევო საქმიანობას, ახორციელებს წინამდებარე ხელშეკრულებით 

გათვალისწინებულ მომსახურებას და გადასცემს დამზღვევს სატრანსპორტო საშუალებების სადაზღვევო 

პოლისებს;  

1.6. ,,მოსარგებლე’’ – პირი, რომელიც ამ პირობების თანახმად იღებს სადაზღვევო ანაზღაურებას; 

1.7. „სადაზღვევო პოლისი“ - დაზღვევის დამადასტურებელ დოკუმენტი, რომელიც დამზღვევს აძლევს 

უფლებას სადაზღვევო შემთხვევის დადგომისას მოითხოვოს სადაზღვევო ანაზღაურება; თითოეულ 

სატრანსპორტო საშუალებაზე გაიცემა ცალკე სადაზღვევო პოლისი და ყველა პოლისი წარამოადგენს ამ 

ხელშეკრულების განიყოფელ ნაწილს;   

1.8. „მომსახურება“ – ხელშეკრულების მე-2 მუხლით გათვალისწინებული ხელშეკრულების საგანი; 

1.9. „ტექნიკური დავალება“ – სატენდერო დოკუმენტაციის ტექნიკური დავალება, რომელიც დაერთვება 

ხელშეკრულებას, როგორც მისი განუყოფელი ნაწილი; 

1.10. „უფლებამოსილი მძღოლი“-  სსიპ – ცხოველთა მონიტორინგის სააგენტოს  ყველა მოქმედი 

თანამშრომელი,  რომელთა ასაკია 21 წელი ან მეტი და  აქვთ მართვის მოწმობა; 

1.11. ,,სადაზღვევო თანხა’’ – სადაზღვევო ანაზღაურების მაქსიმალური სიდიდე, მზღვეველის 

პასუხისმგებლობის მაქსიმალური ლიმიტი, რომელიც მცირდება უკვე გადახდილი სადაზღვევო 

ანაზღაურების ოდენობით. მითითებულია სადაზღვევო პოლისში; 

1.12. ,,სადაზღვევო ღირებულება’’ – დასაზღვევი სატრანსპორტო საშუალების ღირებულება, ; 

1.13. „სადაზღვევო შემთხვევა“ – სადაზღვევო პერიოდის განმავლობაში დამდგარი შემთხვევა, რომლის 

დადგომისას წინამდებარე ხელშეკრულების პირობები ითვალისწინებს სადაზღვევო ანაზღაურების 

გადახდას და რომელიც დასტურდება მზღვეველის მიერ შედგენილი და მხარეთა მიერ ხელმოწერილი 

სადაზღვევო შემთხვევის აქტით; 



1.14. „სადაზღვევო პერიოდი“ – პერიოდი, რომელიც მითითებულია სადაზღვევო პოლისში   

1.15.  „სადაზღვევო პრემია“ – შემსყიდველის/დამზღვევის მიერ გადასახდელი ხელშეკრულებით 

გათვალისწინებული მომსახურების ღირებულება; 

1.16.  „სადაზღვევო ანაზღაურება“ – თანხა, ქონება ან მომსახურება, რომელიც სადაზღვევო შემთხვევის 

დადგომისას მზღვეველისაგან ეკუთვნის დამზღვევს/მოსარგებლეს წინამდებარე 

ხელშეკრულების/პოლისის პირობების საფუძველზე; 

1.17. ავტოტრანსპორტის სრულ დაზიანებად ჩაითვლება ზიანი, რომლის დროსაც აღდგენის/შეკეთების 

ღირებულება მისი ღირებულების 65%, ან მეტს შეადგენს, ან/და განადგურებულია ავტომანქანის 65%, ან 

მეტი; 

1.18.  „ავტოტრანსპორტის საბაზრო ღირებულება“ – ფულადი თანხა, რომელიც საჭიროა ადგილობრივ 

ბაზარზე დაზღვეული ავტოტრანსპორტის ანალოგიური მარკის, მოდელის და სხვა მახასიათებლების 

მქონე ავტოტრანსპორტის შესაძენად; 

1.19. ,,სადაზღვევო რისკი’’ – მოვლენა, რომელიც შეიცავს მისი დადგომის შესაძლებლობის და 

შემთხვევითობის ნიშნებს და რომლის გამოც ხდება დაზღვევა. სადაზღვევო რისკები განისაზღვრება 

წინამდებარე ხელშეკრულებით/სადაზღვევო პოლისით; 

1.20. ,,მესამე პირის წინაშე დამზღვევის პასუხისმგებლობა’’ – დამზღვევის პასუხისმგებლობა მესამე 

პირის წინაშე ამ უკანასკნელის სიცოცხლის, ჯამრთელობისა და/ან ქონებისათვის დაზღვეული 

ავტოსატრანსპორტო საშუალებით მიყენებული ზიანისათვის (ეს პირობა არ ვრცელდება პირებზე, 

რომლებიც ზიანის დადგომის მომენტისათვის იმყოფებოდნენ დაზღვეულ ავტოტრანსპორტში). 

 

2. ხელშეკრულების საგანი 

2.1. მიმწოდებელმა უნდა უზრუნველყოს შემსყიდველის ბალანსზე არსებული ავტომაქანებისთვის 

დაზღვევის მომსახურების (შემდგომში „მომსახურება“) გაწევა, სატენდერო დოკუმენტაციის და 

ხელშეკრულების პირობების შესაბამისად (CPV66514110 - ავტოტრანსპორტის დაზღვევა). 

2.2. დაზღვევით დაფარული სადაზღვევო რისკები, ხარჯები, ფრანშიზა, სადაზღვევო 

ლიმიტები/ქველიმიტები, სადაზღვევო პრემია თითოეული დაზღვეული ავტოტრანსპორტის მიხედვით, 

სადაზღვევო პერიოდი, დაზღვევის ტერიტორია, გამონაკლისები და დაზღვევის სხვა პირობები 

მითითებულია შესაბამის სადაზღვევო პოლისებში და წინამდებარე ხელშეკრულების დანართებში, 

რომლებიც დაერთვება წინამდებარე ხელშეკრულებას, როგორც მისი განუყოფელი ნაწილი. 

2.3. დაზღვეული ავტოტრანსპორტის გასხვისების შემთხვევაში, სადაზღვევო პრემია შესაბამისი თანხით 

მცირდება. ასეთ შემთხვევაში, შემსყიდველი ვალდებულია ავტოტრანსპორტის გასხვისებიდან  

არაუგვიანეს 5 სამუშაო დღისა, წერილობით შეატყობინოს ამის შესახებ მიმწოდებელს. დაზღვეული 

სატრანსპორტო საშუალების სიიდან ამოღება და შესაბამისი თანხით თვის ჯამური სადაზღვევო პრემიის 

შემცირება უნდა მოხდეს მომდევნო საანგარიშო თვიდან. 

2.4. დაზღვეულ ავტომანქანის ჩანაცვლების განხორციელებისას, მიმწოდებელს უნდა ეცნობოს 

წერილობით ჩანაცვლების განხორცილებიდან არაუგვიანეს 5 სამუშაო დღის ვადაში. ავტომანქანათა 

დამატების შემთხვევაში, ამ უკანასკნელებზე ავტომატურად ვრცელდება წინამდებარე ხელშეკრულებით 

გათვალისწინებული სადაზღვევო მომსახურება, ხოლო დაზღვეული ავტომანქანის ჩანაცვლების 

შემთხვევაში, მის ადგილს იკავებს შემსყიდველის მიერ წარმოდგენილი სხვა ავტოსატრანსპორტო 

საშუალება. 

2.5. შემსყიდველი ვალდებულია ყოველ დამატებულ/ჩანაცვლებულ ავტომანქანაზე გადაუხადოს 

მიმწოდებელს სადაზღვევო პრემია წინამდებარე ხელშეკრულებით გათვალისწინებული ტარიფით, 

დარჩენილი სადაზღვევო პერიოდის მიხედვით.  

2.6. დაზღვევა ვრცელდება მხოლოდ სადაზღვევო პოლისით განსაზღვრულ სატრანსპორტო 

საშუალებებზე, სადაზღვევო რისკებზე, ტერიტორიაზე, ვადებზე, წინამდებარე ხელშეკრულების 

პირობებით (დანართების ჩათვლით), სადაზღვევო პოლისით და საქართველოს კანონმდებლობით 

განსაზღვრული მოთხოვნებისა, პირობებისა და გამონაკლისების გათვალისწინებით. 

 

3. ხელშეკრულების მოქმედების ვადები 



3.1. ხელშეკრულება ძალაში შედის ხელმოწერის დღიდან  და მოქმედებს 2018 წლის 31 იანვრის ჩათვლით. 

4. ხელშეკრულების ჯამური ღირებულება 

4.1 ხელშეკრულების ჯამური ღირებულება შეადგენს  _______________   ლარს; 

4.2 ხელშეკრულების ჯამური ღირებულება უნდა შეიცავდეს შემსრულებლის მიერ საქართველოს მო-

ქმედი კანონმდებლობით გათვალისწინებულ ყველა გადასახადს. 

 

5. მომსახურების გაწევის წესი და ადგილი 

5.1. ხელშეკრულებით გათვალისწინებული ვალდებულების შესრულების ადგილია და დაზღვევის ტერი-  

ორიული ფარგლები:  საქართველო. 

5.2. მომსახურების გაწევა 2017  წლის 01 იანვრიდან 2017 წლის 31 დეკემბრის ჩათვლით (დასვენების 

დღეების გათვალისწინებით) ხდება ამ ხელშეკრულების დადგენილი წესის მიხედვით. 
 

6. მხარეთა ვალდებულებები 

6.1.მიმწოდებელი ვალდებულია გაუწიოს შემსყიდველს ამ ხელშეკრულების 2.1. პუნქტში მითითებული 

უნაკლო მომსახურება. 

6.2. თუკი ხელშეკრულების 2.1 პუნქტით გათვალისწინებული მომსახურება არ აღმოჩნდება 

სრულყოფილი, მიმწოდებელი ვალდებულია, შემსყიდველის მოთხოვნისთანავე, გამოასწოროს ეს ნაკლი. 

6.3. მიმწოდებელი უფლებამოსილია მოსთხოვოს შემსყიდველს მომსახურების ღირებულების ანაზღ-

აურება ხელშეკრულებით გათვალისწინებული ვადებისა და პირობების დაცვით. 

6.4. შემსყიდველი ვალდებულია მომსახურების სრულყოფილად გაწევის შემდეგ გადაიხადოს მისი ფასი ამ 

ხელშეკრულებით გათვალისწინებული პირობებით. 

6.5. შემსყიდველი უფლებამოსილია ნებისმიერ დროს განახორციელოს მიმწოდებლის მიერ ნაკისრი 

ვალდებულებების შესრულებისა და ხარისხის ინსპექტირება. 

 

7. ანგარიშსწორების ფორმა და წესი 

7.1. მიმწოდებელთან ანგარიშსწორება განხორციელდება უნაღდო ანგარიშსწორების წესით ეროვნულ 

ვალუტაში, წინამდებარე ხელშეკრულებაში მითითებული მიმწოდებლის საბანკო ანგარიშზე ჩარიცხვის 

გზით. 

7.2. ანგარიშსწორება განხორციელდება შემდეგნაირად:  ანგარიშსწორებისათვის შემსყიდველსა და 

მიმწოდებელს შორის უნდა გაფორმდეს მიღება-ჩაბარების აქტი. მიმწოდებელი ვალდებულია მიაწოდოს 

შემსყიდველს ინვოისი ანგარიშსწორების თვის ბოლო რიცხვში. ანგარიშსწორება განხორციელდება 

ყოველთვიურად, თანაბრად, არაუგვიანეს საანგარიშო თვის მომდევნო თვის 10 რიცხვისა, მხარებს შორის 

გაფორმებული მიღება-ჩაბარების აქტის საფუძველზე (მიღება-ჩაბარება გაფორმდება საანგარიშო თვის 

მომდევნო თვის პირველ სამუშაო დღეს). 
 

8. ხელშეკრულების ინსპექტირება 

8.1. შემსყიდველი ახორციელებს კონტროლსა და ზედამხედველობას მიმწოდებლის მიერ ხელშეკ-

რულების პირობების შესრულებაზე. 

8.2. ამ მუხლის პირველი პუნქტით გათვალისწინებული კონტროლისა და ზედამხედველობის 

განმახორციელებელი პირია - სააგენტოს თანამშრომელი ________________ 

8.3. ყველა გამოვლენილი ხარვეზის ან ნაკლის აღმოფხვრასთან დაკავშირებული ხარჯების ანაზღაურება 

ეკისრება მიმწოდებელს საქართველოს კანონმდებლობით დადგენილი წესით. 

9. შესყიდვის საგნის მიღება-ჩაბარების წესი 



9.1 შესყიდვის ობიექტის მიღება-ჩაბარება განხორციელდება შემსყიდველისა და მიმწოდებლის 

უფლებამოსილი წარმომადგენლების მიერ მიღება-ჩაბარების აქტის გაფორმებით (შემსყიდველის მხრიდან 

მიღება-ჩაბარების აქტების გაფორმებაზე უფლებამოსილი პირია სააგენტოს ტანამშრომელი 

_____________ 

9.2 მიღება-ჩაბარების აქტის გაფორმების საფუძველს წარმოადგენს მიმწოდებლის მიერ წარმოდგენილი 

ანგარიშები. 

9.3 მიღება-ჩაბარების აქტის გაფორმებასთან ერთად, მიმწოდებელი ვალდებულია წარმოუდგინოს 

შემსყიდველს საქართველოს კანონმდებლობით გათვალისწინებული შესაბამისი საგადასახადო 

დოკუმენტაცია. 

 

10. ხელშეკრულების შეწყვეტა 

10.1. შემსყიდველი უფლებამოსილია უარი თქვას წინამდებარე ხელშეკრულებაზე და მოითხოვოს 

გაწეული ხარჯების ანაზღაურება მომსახურების ხელშეკრულებით გათვალისწინებული ხარისხის 

მნიშვნელოვანი დარღვევის (გამოუსწორებელი ნაკლის, ისეთი ნაკლის, რომლის გამოსწორება 

შეუძლებელია განსაზღვრული მატერიალური და დროის დანახარჯების გარეშე, ან რომელიც კვლავ 

აღმოჩნდება ნაკლის გამოსწ-ორების შემდეგ) შემთხვევაში. 

10.2. შემსყიდველი უფლებამოსილია მთლიანად ან ნაწილობრივ შეწყვიტოს ხელშეკრულება მიმწო-

დებლისათვის ვალდებულების შესრულების შეუძლებლობის წერილობითი შეტყობინების შემდეგ თუ: 

ა) ხელშეკრულებით გათვალისწინებულ ან შემსყიდველის მიერ გაგრძელებულ ვადაში მიმწოდებელს არ 

შეუძლია მომსახურების სრულად ან ნაწილობრივ მიწოდება; 

ბ) მიმწოდებელს არ შეუძლია შეასრულოს ხელშეკრულებით გათვალისწინებული რომელიმე ვალდებუ- 

ლება; 

გ) შემსყიდველისათვის ცნობილი გახდა, რომ მისგან დამოუკიდებელი მიზეზების გამო, იგი ვერ 

უზრუნველყოფს ხელშეკრულებებით ნაკისრი ვალდებულებების შესრულებას; 

დ) მიმწოდებლის მიმართ დაიწყო გაკოტრების საქმის წარმოება; 

ე) საქართველოს კანონმდებლობით გათვალისწინებულ სხვა შემთხვევებში. 

10.3. მიმწოდებელი უფლებამოსილია, საქართველოს კანონმდებლობით გათვალისწინებული წესის 

დაცვით, ვადამდე შეწყვიტოს ხელშეკრულება შემსყიდველისათვის წერილობითი შეტყობინების 

შემდეგ, თუ შემსყიდველი არ ასრულებს წინამდებარე ხელშეკრულებით გათვალისწინებულ სადაზღვევო 

პრემიის გადახდის ვალდებულებას საქართველოს კანონმდებლობით გათვალისწინებული წესის დაცვით. 

10.4.ხელშეკრულება შესაძლებელია შეწყდეს ნებისმიერ დროს მხარეთა შეთანხმების საფუძველზე. 

10.5. ხელშეკრულების შეწყვეტის მიუხედვად, ხელშეკრულების შეწყვეტამდე არსებული 

ვალდებულებები მხარეთა მიერ შესრულებული უნდა იქნას.   

 

11. მხარეთა  პასუხისმგებლობა 

11.1. ფორსმაჟორული გარემოებების გარდა ხელშეკრულებით გათვალისწინებული ვალდებულებების 

შეუსრულებლობის ან არაჯეროვანი შესრულებისათვის მხარეებს დაეკისრება პირგასამტეხლოს გადახდა 

ყოველ ვადაგადაცილებულ დღეზე შეუსრულებელი ვალდებულების ღირებულების 0,1%-ის ოდენობით 

11.2. იმ შემთხვევაში, თუ დაკისრებული პირგასამტეხლოს ჯამური თანხა გადააჭარბებს ხელშეკრულების 

ჯამური ღირებულების 10 (ათი) პროცენტს, შემსყიდველი იტოვებს უფლებას შეწყვიტოს ხელშეკრულება 

და მოსთხოვოს მიმწოდებელს ხელშეკრულების შეწყვეტის მომენტისთვის გადასახდელი პირგასამტ-

ეხლოს ანაზღაურება. 

11.3. პირგასამტეხლოს გადახდა არ ათავისუფლებს მხარეებს ძირითადი ვალდებულებების შესრუ-

ლებისაგან. 



 

12. ფორს-მაჟორი 

12.1. მხარეებს არ დაეკისრებათ პასუხისმგებლობა ხელშეკრულებით გათვალისწინებული ვალდებ-

ულებების შეუსრულებლობის, არაჯეროვანი შესრულების ან ვადის გადაცილებისათვის თუკი, 

შეუსრულე-ბლობა გამოწვეულია ფორს-მაჟორული გარემოებებით. 

12.2. ამ მუხლის მიზნებისათვის ფორს-მაჟორი ნიშნავს ისეთ გარემოებებს, რომელთა არსებობის გა-მო 

მხარისათვის ობიექტურად შეუძლებელი იყო სახელშეკრულებო ვალდებულებების შესრულება (სტიქი-

ური მოვლენები, საომარი მოქმედება, ეპიდემია, კარანტინი, საბიუჯეტო ასიგნებების მკვეთრი შემცირება, 

მომსახურების მიწოდებაზე ემბარგოს დაწესება, სახელწიფო გადატრიალება და სხვ.). 

12.3. ფორს-მაჟორული გარემოებების დადგომის შემთხვევაში ხელშეკრულების მხარემ, რომლისთ-ვისაც 

შეუძლებელი ხდება ნაკისრი ვალდებულებების შესრულება, პირველი შესაძლებლობისთანავე უნდა 

გაუგზავნოს მეორე მხარეს წერილობითი შეტყობინება ასეთი გარემოებების და მათი გამომწვევი მიზეზე-

ბის შესახებ. თუ შეტყობინების გამგზავნი მხარე არ მიიღებს მეორე მხარისაგან პასუხს, იგი თავისი 

შეხედუ-ლებისამებრ, მიზანშეწონილობისა და შესაძლებლობის მიხედვით აგრძელებს ხელშეკრულებით 

ნაკისრი ვა-ლდებულებების შესრულებას და ცდილობს გამონახოს ვალდებულების შესრულების ისეთი 

ალტერნატიუ-ლი ხერხები, რომლებიც დამოუკიდებელი იქნებიან ფორს-მაჟორული გარემოებებისაგან. 

 

13. ხელშეკრულებაში ცვლილებების შეტანის და შეწყვეტის წესი 

13.1. ხელშეკრულებაში ნებისმიერი ცვლილების, დამატების შეტანა შესაძლებელია მხოლოდ 

წერილობითი ფორმით, მხარეთა შეთანხმების საფუძველზე. 

13.2. ხელშეკრულების პირობების, მათ შორის, ფასის შეცვლა დაუშვებელია, თუ ამ ცვლილებების შე-

დეგად იზრდება ხელშეკრულების ჯამური ღირებულება ან უარესდება ხელშეკრულების პირობები 

შემსყიდველისთვის, გარდა საქართველოს სამოქალაქო კოდექსის 398-ე მუხლით გათვალისწინებული 

შემთხვევე-ბისა. ხელშეკრულების პირობების გადასინჯვა ხდება საქართველოს კანონმდებლობით 

დადგენილი წესით. 

13.3. საქართველოს სამოქალაქო კოდექსის 398–ე მუხლით გათვალისწინებული გარემოებების და-დგომის 

შემთხვევაში, ხელშეკრულების ჯამური ღირებულების გაზრდა დაუშვებელია ხელშეკრულების ღი-

რებულების 10%-ზე მეტი ოდენობით. 

13.4. ხელშეკრულების ერთ-ერთი მხარის მიერ ხელშეკრულების პირობების შეუსრულებლობის შემ-

თხვევაში მეორე მხარე უფლებამოსილია ცალმხრივად მიიღოს გადაწყვეტილება ხელშეკრულების 

შეწყვეტის შესახებ. 

13.5. ხელშეკრულების 13.4 პუნქტით გათვალისწინებულ შემთხვევაში ინიციატორი მხარე ვალდებულია 

გადაწყვეტილების მიღების განზრახვის შესახებ არანაკლებ 10 სამუშაო დღით ადრე წერილობით აცნობოს 

ამის შესახებ მეორე მხარეს. 

 

14. დავების გადაჭრის წესი 

ამ ხელშეკრულების შესრულების დროს წამოჭრილი ყველა დავა შეძლებისდაგვარად გადაიჭრება მხარეთა 

შორის მოლაპარაკების გზით. შეთანხმების მიუღწევლობის შემთხვევაში დავას წყვეტს სასამართლო. 

15. ზიანის ოდენობის განსაზღვრა და სადაზღვევო ანაზღაურების გაცემა 

15.1. წინამდებარე ხელშეკრულებით /სადაზღვევო პოლისით შემთხვევის დადგომისას დამზღვეველი 

ვალდებულია დაუყოვნებლივ დაუკავშირდეს მზღვეველის 24-საათიან სამსახურს ტელ.: 2230303 და 

შესაბამის სამსახურს (საპატრულო, სახანძრო და ა.შ.);     

სადაზღვევო ანაზღაურების მიღებისათვის, სადაზღვევო პოლისით განსაზღვრული შემთხვევის 

დადგომიდან 48 საათის განმავლობაში წარმოდგენილი წერილობითი განაცხადის გარდა, დამზღვევმა 

მზღვეველს უნდა წარუდგინოს შემდეგი დოკუმენტაცია: 

ა) სადაზღვევო პოლისის ასლი; 



ბ) შემთხვევის ადგილზე შსს ორგანოების წარმომადგენლების მიერ შედგენილი დოკუმენტაციის ასლები; 

დამზღვევის სურვილის შემთხვევაში, ამ დოკუმენტის მოძიებას უზრუნველყოფს მზღვეველი;  

გ) დაზღვეული და დაზიანებული ავტოტრანსპორტის სარეგისტრაციო მოწმობის ასლი; 

დ) ავტომანქანის მძღოლის მართვის მოწმობის ასლი; 

ე) ავტომანქანის მძღოლის პირადობის მოწმობის (პასპორტის) ასლი; 

ვ) მძღოლის სიფხიზლის დამადასტურებელი დოკუმენტი; 

ზ) დამზღვევის წერილობითი თანხმობა, სადაზღვევო ანაზღაურების გაცემასთან დაკავშირებით (თუ 

შემთხვევის დადგომის შედეგად აღძრულია სისხლის სამართლის საქმე ან დაწყებულია გამოძიება, მაშინ 

შესაძლოა მზღვეველმა გარემოებების დაზუსტების მიზნით ასევე მოითხოვოს წინასწარი გამოძიების 

შედეგების ამსახველი წერილის ან დადგენილების ასლის წარმოდგენა შესაბამისი სამართალდამცავი 

ორგანოებიდან); 

15.2. ამ მუხლის 15.1 პუნქტით განსაზღვრული საბუთების მიღებიდან და ზარალის დაანგარიშებიდან 

(ხარჯთაღრიცხვა) 5 სამუშაო დღის განმავლობაში მზღვეველი იღებს გადაწყვეტილებას ზიანის 

ანაზღაურების შესახებ. დადებითი გადაწყვეტილების მიღებიდან 2 სამუშაო დღეში დგება სადაზღვევო 

შემთხვევის აქტი და აქტზე მხარეთა ხელმოწერიდან 3 სამუშაო დღეში ხდება სადაზღვევო ანაზღაურების 

გაცემა; 

15.3. სადაზღვევო შემთხვევის დადგომისას, როდესაც ამ უკანასკნელის არსებობა ეჭვს არ იწვევს და 

შესაბამისად არ საჭიროებს საგამოძიებო ღონისძიებების გატარებას, ზარალი დარეგულირდება უმოკლეს  

ვადებში და სადაზღვევო ანაზღაურება გაიცემა სადაზღვევო შემთხვევის შესახებ აქტის შედგენიდან 24 

(ოცდაოთხი) საათის განმავლობაში. 

15.4. ავტოტრანსპორტის დაზიანებისას ზიანის ოდენობა ანგარიშდება მზღვეველის ექსპერტის მიერ 

შედგენილი და/ან დაზღვეულის მიერ წარმოდგენილი კალკულაციის საფუძველზე. ზიანის ოდენობაში 

შეიტანება აგრეთვე დამზღვევის (დაზღვეულის) მიერ გაწეული ხარჯი, რომელიც მან მზღვეველთან 

შეთანხმებით გაიღოს დაზიანებული სატრანსპორტო საშუალების ტრანსპორტირებისათვის უახლოეს 

სარემონტო ადგილამდე, თუ დაზიანებულ ავტოტრანსპორტს დამოუკიდებლად მოძრაობა არ შეეძლო; 

15.5. ავტოტრანსპორტის ქურდობის, ძარცვის ყაჩაღობის ან განადგურებისას სადაზღვევო ანაზღაურების 

ოდენობა განისაზღვრება სადაზღვევო თანხის მიხედვით, მაგრამ არაუმეტეს ავტომობილის საბაზრო 

ღირებულებისა; 

15.6. ავტოტრანსპორტის განადგურებად ითვლება ზიანი, რომლის დროსაც აღდგენითი შეკეთების 

ღირებულება, მისი საბაზრო ღირებულების 65 პროცენტს ან მეტს შეადგენს. სრული განადგურების 

შემთხვევაში, მზღვეველი დამზღვევის/მოსარგებლის არჩევანის შესაბამისად, გადაიხდის თანხას  

განსაზღვრული სადაზღვევო ანაზღაურების ფარგლებში ან დამზღვევის სასარგებლოდ შეიძენს 

დაზიანებული ავტოტრანსპორტის მარკის, მოდელისა და სხვა მახასიათებლების შესაბამის 

ავტოტრანსპორტს. სრული განადგურების შემთხვევაში, მზღვეველი სადაზღვევო ანაზღაურებას გასცემს 

დამზღვევის მიერ ავტოტრანსპორტის მზღვეველზე გადმოფორმების შემდეგ. 

15.7. განადგურებისას სადაზღვევო ანაზღაურება გაიცემა რეალიზაციისათვის ვარგისი ნარჩენების 

მზღვეველისათვის გადაცემის შემდეგ მხარეთა შორის მიღება-ჩაბარების აქტის საფუძველზე. დაზიანებული 

ავტოტრანსპორტის მზღვეველზე გადაცემა უნდა მოხდეს დამზღვევის მიერ შსს ორგანოში აღრიცხვიდან 

მოხსნის გზით. აღრიცხვიდან მოხსნის ხარჯებს ანაზღაურებს დამზღვევი, წინააღმდეგ შემთხვევაში 

მზღვეველი უფლებამოსილია არ გასცეს სადაზღვევო ანაზღაურება. 

ანალოგიური პირობა მოქმედებს სადაზღვევო ანაზღაურების ხარჯზე შეცვლილი დეტალების/სხვა ქონების  

მიმართ (მათ შორის მესამე პირების დაზიანებული ქონების მიმართებაში).  

15.8. ქურდობის, ძარცვის, ყაჩაღობისას სადაზღვევო ანაზღაურება გაიცემა პირობით, თუ დამზღვევი 

გატაცებულ ავტოტრანსპორტზე საკუთრების უფლებას გადასცემს მზღვეველს; 

15.9. ქურდობის, ძარცვის, ყაჩაღობის ან განადგურების რისკებით დამდგარი სადაზღვევო შემთხვევით 

გათვალისწინებული სადაზღვევო ანაზღაურების გაცემის შემდეგ, სადაზღვევო პოლისი შესაბამის 

ავტოტრანსპორტთან მიმართებაში უქმდება და სადაზღვევო პრემია შემსყიდველის მიერ დარჩენილ 

პერიოდზე არ გადაიხდება; 



15.10. ნაწილობრივი ზარალის შემთხვევაში, თუკი დაზღვეული ავტოტრანსპორტი ხუთ  წელზე ნაკლები 

წლოვანებისაა, შეფასება და მომსახურების გაწევა მზღვეველმა უნდა მოახდინოს მისი შესაბამისი მარკის 

სერვის-ცენტრში, ან სარემონტო საწარმოების არჩევა მოხდება ურთიერთშეთანხმებით; 

15.11. შეკეთებისა და სადაზღვევო ანაზღაურების გაცემის შემდეგ, ავტოტრანსპორტი დასათვალიერებლად 

უნდა წარედგინოს მზღვეველს. წინააღმდეგ შემთხვევაში, შემდგომში ანალოგიური დაზიანება ზიანის 

ანგარიშში არ იქნება გათვალისწინებული. 

15.12. სადაზღვევო ანაზღაურება არ გაიცემა, თუ ავტოტრანსპორტისათვის მიყენებული ზიანი შემდეგია: 

- ავტოტრანსპორტის მართვისას ალკოჰოლური, ფსიქოტროპული ან ნარკოტიკული საშუალებების 

ზემოქმედების მდგომარეობაში ან იმ სამკურნალო პრეპარატების მიღებისა, რომლებიც უკუჩვენებაშია 

ავტოტრანსპორტის მართვასთან; (მიუხედავად იმისა, სადაზღვევო შემთხვევა დაზღვეული ავტომობილის 

მძღოლის ბრალეულობით მოხდა თუ მესამე მხარის მიზეზით); 

-ავტოტრანსპორტის მართვისას იმ პირის მიერ, რომელიც წინამდებარე ხელშეკრულების პირველი მუხლის 

1.10 პუნქტის შესაბამისად არ წარმოადგენს უფლებამოსილ მძღოლს; 

-დაზღვეული ავტომობილის მძღოლი საპირისპირო მიმართულების სამოძრაო ზოლში საგზაო მოძრაობის 

წესების დარღვევით გადაადგილდება, გარდა იმ შემთხვევებისა, როცა ეს გამოწვეულია მესამე მხარის 

სიცოცხლის ან/დაქონების გადარჩენის აუცილებლობით; 

-ზარალი გამოწვეულია დაზღვეული ავტომობილის საპროექტო ან კონსტუქციული დეფექტებით; 

-ზარალი გამოწვეულია დაზღვეული ავტომობილის მძღოლის თვითმკვლელობით, ან თვითმკვლელობის 

მცდელობით; 

-დაზღვეულ ავტომობილს მართავს არაუფლებამოსილი მძღოლი, გარდა იმ შემთხვევისა, როდესაც 

ავტომობილი გაიტაცეს ან მოიპარეს; 

-სადაზღვევო შემთხვევის მომენტისთვის არ არის გადახდილი პოლისში მითითებული პრემია სრულად ან 

მისი ნაწილი; 

-დაზღვეული ავტომობილი იძებნება ან/და ავტომობილის მახასიათებლები არ ემთხვევა VIN კოდის 

შესაბამის მახასიათებლებს; 

-ზარალი გამოწვეულია რადიაციით ან რადიოაქტიური დაბნძურებით: 

-ომით, საომარი მოქმედებებით; 

-სამოქალაქო მღელვარებით; 

-სამხედრო ხელისუფლების მიერ, უზურპირებული ხელისუფლების მიერ; 

- ტერორიზმის აქტით ან მისი მცდელობით; 

- დაზღვევით არ იფარება: დაზღვეული ავტომანქანის გაუფასურება; ამორტიზაცია; ცვეთა; მექანიკური და 

ელექტროსისტემების/ნაწილების მწყობრიდან გამოსვლა ისეთი მიზეზით/ რისკებით, რაც არ არის 

გამოწვეული დაზღვეული რისკებით; 

-ავტომობილის შეკეთების შედეგად წარმოქმნილი გაუფასურება; 

- კონფისკაცია, დაპატიმრება, დაკავება ან სახელმწიფო ორგანოების დავალების შედეგად გამოწვეული 

დაზიანება/ ზარალი; 

- არ ანაზღაურდება კომპიუტერისა და პროგრამული უზრუნველყოფის დაზიანებით გამოწვეული ზარალი, 

თუ ეს არ არის გამოწვეული სადაზღვევო შემთხვევით; 

-ნებისმიერი ისეთი სარემონტო თუ სხვა სახის ხარჯი, რომელიც გააუმჯობესებს დაზღვეული 

ავტომობილის მდგომარეობას სადაზღვევო შემთხვევამდე არსებულთან შედარებით; 

-ნებისმიერი სარემონტო ხარჯი, რომლებიც გამოწვეულია დაზღვევამდე არსებული მიზეზით; 

-ინტერიერის, სავარძლების, შალითების და ხალიჩების დაზიანება, გარდა იმ შემთხვევისა, როდესაც ასეთი 

დაზიანება გამოწვეულია დაფარული რისკებით; 

-უხარისხო გზით გამოწვეული სავალი ნაწილის, ტრანსმისიის, ძრავის, საბურავების ან დისკების 

ცალკეული დაზიანება; 

-დაზღვეული ავტომობილი გადატვირთულია, მგზავრთა რაოდენობა აღემატება დასაშვებს ან გამოიყენება 

შეუსაბამო საგზაო პირობებში (ავტომობილის გამოყენება ადგილებში, რომლებიც არაა განკუთვნილი 

ავტომობილების მოძრაობისათვის); 

-დაზიანება დაზღვეული ავტომობილის ნებისმიერი სახით გამოცდისას (Test Drive, Off Road); 



-ნებისმიერი ქმედებით, რომლის შედეგადაც უფლება აქვს უარი თქვა ზარალის ანაზღაურებაზე 

საქართველოს კანონმდებლობის საფუძველზე; 

მესამე პირის წინაშე პასუხისმგებლობის დაზღვევის ნაწილში დაზღვევით არ იფარება, როცა:  

- ზარალი მიადგა დამზღვევის ქონებას; 

- ზარალი მიადგა მესამე პირის ქონებას, როდესაც ხდებოდა ამ ქონების ტრანსპორტირება დაზღვეული 

ავტომობილით; ქონებას, რომელიც იმყოფებოდა დამზღვევის მეთვალყურეობის ქვეშ. 

ასევე, არ იფარება ნებისმიერი სახის მორალური ზიანი. 

16. დასკვნითი დებულებები 

ხელშეკრულება შედგენილია სამი თანაბარი იურიდიული ძალის მქონე ეგზემპლარად (ორი რჩება 

შემსყიდველს, ერთი – შემსრულებელს). 

 
 

 

                         მხარეთა რეკვიზიტები: 
 

 
შემსყიდველი: მიმწოდებელი: 

 

 
 

 

 

 

 

 

 

 

 

 

 

 

 

 

 

 

 

 



 
დანართი №1 

 

დასაზღვევი სატრანსპორტო საშუალებების ნუსხა 

 

№ სატრანსპორტო 

საშუალების 

დასახელება 

გამოშვების 

წელი 

ა/მანქანის  ნარჩენი 

საბალანსო ღირებულება 

31.12.2016 (ლარი) 

 

სახელმწიფო 

ნომერი 

ერთი თვის 

პრემია 

მომსახურების 

ჯამური 

ღირებულება 

1 FORD Transit 1997 6206.58 
BQ-015-BQ 

  

2 FORD Transit 1998 7897.2 
BQ-011-BQ 

  

3 Bmw X5 2001 10096.52 
BQ-010-QB 

  

4 RENAULT Kangoo 2002 6982.53 
BQ-018-BQ 

  

5 RENAULT Kangoo 2002 6982.5 
BQ-016-BQ 

  

6 MITSUBISHI Pick UP L 

200 
2007 8872.69 

BQ-017-BQ 
  

7 KIA Pikanto 2007 4959.94 
BQ-019-BQ 

  

8 KIA Rio 2013 18278 
BQ-020-BQ 

  

9 MITSUBISHI Pick UP L 

200 
2013 36147.64 

BQ-021-BQ 
  

10 KIA Rio 2013 15639.46 
BQ-022-BQ 

  

11 KIA Frontier 2013 28004.64 
BQ-012-BQ 

  

12 KIA Frontier 2013 28004.64 
BQ-013-BQ 

  

13 KIA Frontier 2013 28004.64 
BQ-014-BQ 

  

14 FORD Ranger 2013 49314.8 
BQ-010-BQ 

  

15 Ford Transit Custom 330 L 2014 39788 
CS-271-SC 

  

16 Ford Transit Custom 330 L 2014 39788 
CS-277-SC 

  

17 RENAULT DOKKER 2016 27084 
CC-318-GG 

  

18 RENAULT DOKKER 2016 31968 
CC-317-GG 

  

 

                                                                                                                                                 ჯამი:    _____________ 

 

 



 

 

   

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 


